
Uunga siunnersuut: Pigisanit pissarsiat ilaasa akileraaruserneqartarnerat pillugu
Inatsisartut Inatsisaata allanngortinneqarneranik Inatsisartut inatsisaat nr. xx, Xx. Xxx
2018-imeersoq

(Aningaasagarnermut Nunanilu Avannarlerni sulegatigiinnermut Naalakkersuisoq)

Akissuteqaat
(Aningaasagarnermut Nunanilu Avannarlerni sulegatigiinnermut Naalakkersuisoq)

Aappassaaneerneqarnera

Inatsisissatut siunnersuutip suliarinegarneranut atatillugu Aningaasagarnermut
Akileraartarnermullu Ataatsimiititaliap pitsaasumik suliagarnera Naalakkersuisut sinnerlugit
qutsavigaara.

Ataatsimiititaliap isumaqatigiittup siunnersuut tapersersormagu Naalakkersuisunit
iluarisimaarnegarpoq.

Siunnersuutip aappassaaneernegannginnerani allannguutissatut siunnersuummik naatsumik
Naalakkersuisut nassiussipput, tassani siunertarinegarluni inatsisissatut siunnersuutip
gallunaatuuani kalaallisoortaanilu ogaatsit annikitsut assigiinnginnerinik
aaqqiiviginegarnerinut tunngassuteqartut. Allannguutit taakku immikkoortutut
pingaaruteqanngillat, inatsisissatullu siunnersuutip imarisaanut siunertaanullu
allanngortitsinatik.

Taamaattumik siunnersuut allannguutissamik siunnersuutitagarluni sagqummiunnegartoq
pingajussaaneernegassasoq Naalakkersuisunit inassutiginegarpoq.

